
Haggai 1 Haggai 1

! Dara raja ke doosre varsh ke chhathvein maheene ke pahile din, Yahowa ka yah vachan, haggai
bhavishyadwakta ke dwara, shalteeyel ke putra jaroobbabel ke paas, jo Yahuda ka adhipti tha,

aur yahosadaak ke putra yahoshu mahayajak ke paas pahuncha:

2 Senaon ka Yahowa yon kahta hai, ye log kahte hain ki Yahowa ka bhavan banane ka samay nahi

aaya hai.
® Phir Yahowa ka yah vachan haggai bhavishyadwakta ke dwara pahuncha,

4 Kya tumhare liye apne chhat vale gharon mein rahne ka samay hai, jab ki yah bhavan ujaad pada

hai?
® Isliye ab senaon ka Yahowa yon kahta hai, apni apni chaal-chalan par dhyaan karo.

® Tum ne bahut boya parantu thoda kata; tum khate ho, parantu pet nahi bharta; tum peete ho,
parantu pyaas nahi bujhti; tum kapde pahinte ho, parantu garmate nahi; aur jo majdoori

kamata hai, vah apni majdoori ki kamai ko chhedvali thaili mein rakhta hai.
" Senaon ka Yahowa tum se yon kahta hai, apne apne chalachlan par socho.

8 Pahaad par chadh jao aur lakdi le aao aur is bhavan ko banao; aur main usko dekhkar prasann

hoonga, aur meri mahima hogi, Yahowa ka yahi vachan hai.

® Tum ne bahut upaj ki aasha rakhi, parantu dekho thodi hi hai; aur jab tum use ghar le aaye, tab
main ne usko uda diya. Senaon ke Yahowa ki yah vani hai, aisa kyon huaa? Kya isliye nahi, ki

mera bhavan ujaad pada hai aur tum mein se pratyek apne apne ghar ko dauda chala jata hai?
10 Is karan aakaash se os girna aur prithvi se ann upajna donon band hain.

1 Aur meri aagya se prithvi aur pahadon par, aur ann aur naye dakhamdhu par aur taje tel par, aur
jo kuchh bhoomi se upajta hai us par, aur manushyon aur gharailu pashuon par, aur unke

parishram ki sari kamai par bhi akaal pada hai.

12 Tab shalteeyel ke putra jaroobbabel aur yahosadaak ke putra yahoshu mahayajak ne sab bache
hue logon samet apne Parmeshwar Yahowa ki baat mani; aur jo vachan unke Parmeshwar
Yahowa ne un se kahne ke liye haggai bhavishyadwakta ko bhej diya tha, use unhonne maan

liya; aur logon ne Yahowa ka bhay mana.

13 Tab Yahowa ke doot haggai ne Yahowa se aagya pakar un logon se yah kaha, Yahowa ki yah vani

hai, main tumhare sang hoon.

14 Aur Yahowa ne shalteeyel ke putra jaroobbabel ko jo Yahuda ka adhipti tha, aur yahosadaak ke
putra yahoshu mahayajak ko, aur sab bache hue logon ke man ko ubhaar ka utsaah se bhar diya

ki ve aakar apne Parmeshwar, senaon ke Yahowa ke bhavan ko banane mein lag jayen.



15 Yah dara raja ke doosre varsh ke chhathvein maheene ke chaubeesvein din huaa.



Haggai 2 Haggai 2

! Phir satvein maheene ke ikkeesvein din ko Yahowa ka yah vachan haggai bhavishyadwakta ke

paas pahuncha,

2 Shalteeyel ke putra Yahuda ke adhipti jaroobbabel, aur yahosadaak ke putra yahoshu mahayajak
aur sab bache hue logon se yah baat kah,

* Tum mein se kaun hai, jisne is bhavan ki pahili mahima dekhi hai? Ab tum ise kaisi dasha mein
dekhte ho? Kya yah sach nahi ki yah tumhari drishti mein us pahile ki apeksha kuchh bhi
achchha nahi hai?

“ Taubhi, ab Yahowa ki yah vani hai, he jaroobbabel, hiyaav baandh; aur he yahosadaak ke putra
yahoshu mahayajak, hiyaav baandh; aur Yahowa ki yah bhi vani hai ki he desh ke sab logo hiyaav

baandh kar kaam karo, kyonki main tumhare sang hoon, senaon ke Yahowa ki yahi vani hai.

®> Tumbhare Misr se nikalne ke samay jo vacha main ne tum se bandhi thi, usi vacha ke anusaar mera

aatma tumhare beech mein bana hai; isliye tum mat daro.

® Kyonki senaon ka Yahowa yon kahta hai, ab thodi hi der baki hai ki main aakaash aur prithvi aur

samudra aur sthal sab ko kampit karoonga.

” Aur main sari jatiyon ko kampakpaoonga, aur sari jatiyon ki manbhavni vastuein aayengi; aur

main is bhavan ko apni mahima ke tej se bhar doonga, senaon ke Yahowa ka yahi vachan hai.
® Chandi to meri hai, aur sona bhi mera hi hai, senaon ke Yahowa ki yahi vani hai.

® Is bhavan ki pichhli mahima iski pahili mahima se badi hogi, senaon ke Yahowa ka yahi vachan

hai, aur is sthaan mein main shanti doonga, senaon ke Yahowa ki yahi vani hai.

10 Dara ke doosre varsh ke nauvein maheene ke chaubeesve din ko, Yahowa ka yah vachan haggai

bhavishyadwakta ke paas pahuncha,
1 Senaon ka Yahowa yon kahta hai: yajkon se is baat ki vyavastha poochh,

12 Yadi koi apne vastra ke aanchal mein pavitra maans baandh kar, usi aanchal se roti va pakaye hue
bhojan va dakhamdhu va tel va kisi prakaar ke bhojan ko chhue, to kya vah bhojan pavitra
thahrega? Yajkon ne uttar diya, nahi.

13 Phir haggai ne poochha, yadi koi jan manushya ki loth ke karan ashuddh ho kar aisi kisi vastu ko
chhue, to kya vah ashuddh thahregi? Yajkon ne uttar diya, han ashuddh thahregi.

14 Phir haggai ne kaha, Yahowa ki yahi vani hai, ki meri drishti mein yah praja aur yah jati vaisi hi

hai, aur inke sab kaam bhi vaise hain; aur jo kuchh ve vahan chadhate hain, vah bhi ashuddh
hai;



15 Ab soch-vichaar karo ki aaj se pahile arthaat jab Yahowa ke mandir mein patthar par patthar

rakha hi nahi gaya tha,

16 Un dinon mein jab koi ann ke bees napuon ki aasha se jata, tab daas hi pata tha, aur jab koi

dakhras ke kund ke paas is aasha se jata ki pachaas bartan bhar nikalein, tab bees hi nikalte the.

17 Main ne tumbhari sari kheti ko lu aur garooi aur olon se mara, taubhi tum meri or na phire,

Yahowa ki yahi vani hai.

18 Ab soch-vichaar karo, ki aaj se pahile arthaat jis din Yahowa ke mandir ki nev dali gai, us din se le

kar nauvein maheene ke isi chaubeesvein din tak kya dasha thi? Iska soch-vichaar karo.

19 Kya ab tak beech khatte mein hai? Ab tak dakhalta aur anjeer aur anaar aur jalpai ke vriksh nahi

phale, parantu aaj ke din se main tum ko aasheesh deta rahoonga.

20 Usi maheene ke chaubeesvein din ko doosri baar Yahowa ka yah vachan haggai ke paas

pahuncha, Yahuda ke adhipti jaroobbabel se yon kah:
21 Main aakaash aur prithvi donon ko kampaoonga,

2 Aur main rajya-rajya ki gaddi ko ulat doonga; main anyajatiyon ke rajya-rajya ka bal todoonga,
aur rathon ko chadhvaiyon samet ulat doonga; aur ghodon samet savaar ek doosre ki talvaar se

girenge.

23 Senaon ke Yahowa ki yahi vani hai, us din, he shalteeyel ke putra mere daas jaroobbabel, main
tujhe le kar angoothi ke samaan rakhoonga, Yahowa ki yahi vani hai; kyonki main ne tujhi ko

chun liya hai, senaon ke Yahowa ki yahi vani hai.

